
Decreto 130/2011, do 9 de xufio, polo que se regula a pesca profesional da anguia nas
augas continentais competencia da Comunidade Auténoma de Galicia.

Ultima version

A Lei 7/1992, do 24 de xullo, de pesca fluvial de Galicia, no seu artigo 31, recolle unha serie de
artes e modalidades de pesca que, estando prohibidas con caracter xeral, poden ser obxecto de
autorizaciéns especiais para a captura de determinadas especies. Tratase de artes e modalidades
de pesca empregadas en certas zonas de Galicia de xeito tradicional.

O Regulamento de ordenacion da pesca fluvial e dos ecosistemas acuaticos continentais (Decreto
130/1997, do 14 de maio) no seu artigo 88.2 establece a prohibicién de utilizar nas augas
continentais galegas ningun tipo de rede ou artefacto de malla, excepto as nasas utilizadas na
pesca de anguias, debendo establecer nunha regulacion especifica da pesca profesional en
augas continentais as cuestions de forma e dimensions e a distancia a que se poden calar das
beiras.

No ambito da Unién Europea, o Regulamento (CE) 1100/2007 do Consello, do 18 de setembro de
2007, polo que se establecen medidas para a recuperacion da poboacion de anguia europea,
recolle a preocupacion do Consello da Unién Europea polo estado de conservacién da poboacion
de anguia. En cumprimento deste regulamento, Espafia presentou a Comisién Europea un plan
nacional de xestién da anguia e doce plans especificos das comunidades auténomas, entre elas,
Galicia.

O Plan nacional de xestion da anguia e os doce plans especificos presentados por Espafia foron
aprobados pola Comision Europea mediante Decision do 1 de outubro de 2010. A aplicacién do
plan aprobado require unha regulacion da actividade pesqueira comercial da anguia nas augas
continentais competencia da Comunidade Auténoma de Galicia.

No momento actual, compre sentar as bases normativas para a aplicacién en Galicia das medidas
de proteccion da anguia europea incluidas no plan de xestién aprobado pola comisidn, entre as
ditas medidas xa estan establecidas a prohibicién da pesca deportiva da anguia tanto nas augas
continentais coma nas augas marifias competencia da comunidade auténoma, tamén a pesca da
angula ou meixén, e 0 que se pretende co presente decreto é dar cumprimento ao establecido no
regulamento da Lei 7/1992, de pesca fluvial, e regular a pesca profesional da anguia de xeito que
se leve a cabo baixo os principios do aproveitamento sustentable.

O artigo 148.1.11 da Constitucion, asi como o artigo 27.15 do Estatuto de autonomia de Galicia,
confiren & nosa comunidade autbnoma a competencia exclusiva en materia de pesca fluvial.

O Decreto 318/2009, do 4 de xufio, polo que se establece a estrutura organica da Conselleria do
Medio Rural e do Fondo Galego de Garantia Agraria, en relacién co Decreto 79/2009, do 19 de
abril, polo que establece a estrutura organica da Xunta de Galicia, e o Decreto 8/2011, do 28 de

xaneiro, polo que se fixa a estrutura organica dos departamentos da Xunta de Galicia, inclie
dentro das competencias da citada conselleria o fomento, a ordenacion e mais o aproveitamento
dos recursos piscicolas continentais.

De conformidade co exposto, por proposta do conselleiro do Medio Rural, no exercicio da
facultade outorgada no artigo 34 da Lei 1/1983, do 22 de febreiro, reguladora da Xunta e da sua
Presidencia, de acordo co ditame do Consello Consultivo e logo de deliberacién do Consello da
Xunta de Galicia na sta reunién do dia nove de xufio de dous mil once,

DISPONO:
Capitulo | Disposiciéns xerais

Artigo 1. Obxecto.

E obxecto desta norma a regulaciéon da pesca profesional da anguia mediante a aprobacion de
plans de aproveitamento especificos no marco do plan de xestién aprobado pola Comision
Europea mediante a Decision do 1 de outubro de 2010 e do artigo 88.2 do Decreto 130/1997,
do 14 de maio, polo que se aproba o Regulamento de ordenacion da pesca fluvial e de
ecosistemas acuaticos continentais de Galicia.

Artigo 2. Ambito territorial de aplicacion.

1. O ambito de aplicacion desta norma seran as augas continentais da Comunidade Autonoma
de Galicia, tal e como se definen no artigo 2 do Regulamento de ordenacién da pesca fluvial e
dos ecosistemas acuaticos continentais (Decreto 130/1997, do 14 de maio).

2. Excliense do ambito de aplicaciéon deste decreto as masas de auga declaradas salmoneiras,
de reo ou de especial interese para a rigueza piscicola, conforme as definiciébns destas masas
realizadas nas ordes anuais de vedas e no artigo 14 do Decreto 130/1997, do 14 de maio.

Artigo 3. Plans de aproveitamento especificos.

Os plans de aproveitamento especificos son os documentos técnicos que establecen os
obxectivos da explotacion dos recursos, 0s xeitos de acadalos e mais 0 seu seguimento e
control, todo o anterior baixo 0s principios da sustentabilidade.

Artigo 4. Licenza.

1. Para a practica da pesca dentro do ambito dun plan de aproveitamento requirirase estar en
posesion dunha licenza de pesca da clase D, denominada licenza profesional para a pesca de
anguia, angula, lamprea e especies de esteiro. Cando o exercicio da pesca requira do emprego
de embarcaciéns, requirirase tamén a licenza da clase E, denominada licenza especial para
embarcacions e artefactos boiantes que se empreguen no exercicio da pesca.

2. Unicamente poderan obter a licenza da clase D aquelas persoas inscritas nun plan de
aproveitamento aprobado para o ano que corresponda.

3. Ademais do anterior, para obter a licenza da clase D por vez primeira deberanse cumprir 0s
seguintes requisitos:

a) Ser maior de 18 anos ou menor emancipado e non ser maior de 65 anos.

b) Non ser pensionista de xubilacion, invalidez permanente absoluta ou total, nin percibir
subsidios a favor de familiares, ou percibir a pension da renda de integracion social en Galicia.

c) Estar de alta nun réxime da seguridade social que permita o exercicio de actividades
pesqueiras.

4. As sucesivas obtencions da licenza da clase D requiriran, ademais do anterior:

a) Ter realizado unha actividade pesqueira suficiente, entendendo por tal a que se realiza
durante un minimo dun 50% dos dias de actividade laboral efectiva dentro do plan de
aproveitamento. Para os efectos de calculo da referida porcentaxe, descontarase do periodo
autorizado o tempo de inactividade por causa de forza maior debidamente xustificada.

b) Xustificante de vendas en lonxa ou centro de venda autorizado durante o ultimo ano.
c) Informe de vida laboral con data no mes da solicitude.

5. As licenzas seran expedidas no Servizo Provincial de Conservacion da Natureza competente
por razén de territorio e en cada unha delas farase mencién do plan de aproveitamento para o
gue se outorgan.

Artigo 5. Medidas xerais de proteccién.

Consonte co establecido no numero 2.4. titulado «Sintese das medidas estatais e rexionais
para conseguir 0 obxectivo de escape do 40% a nivel nacional», do Plan de xestion da anguia
europea en Espafia e no nimero 2.5. sobre a «Descricion das medidas tomadas para acadar,
controlar e verificar o obxectivo do nivel de fuga», do Plan de xestidn para a anguia europea en
Galicia, adoptanse as seguintes medidas xerais de proteccion:

1. O periodo habil para a pesca da anguia comprendera, como maximo, nove meses ao ano.
Para determinar o periodo de veda teranse en conta as condiciéns climatoldxicas e hidrol6xicas
gue favorecen a migracion dos reprodutores de anguia durante o outono.

2. S6 se poderda autorizar a captura da anguia na fase do seu ciclo vital denominada «anguia
amarela», e deberanse devolver & auga, inmediatamente despois da slUa captura, todos os
exemplares con signos externos propios da fase denominada «anguia prateada».

3. Establécese unha dimension minima para todos os exemplares de 20 cm, segundo o
establecido no artigo 20 da Lei 7/1992.

Capitulo Il Dos plans de aproveitamento

Artigo 6. Solicitude e contido minimo.

1. A tramitacion dun plan de aproveitamento iniciarase por solicitude dunha asociacion
profesional de pescadores ou outra entidade asociativa legalmente constituida que tefia por
obxecto as mesmas finalidades respecto da anguia.

2. A solicitude de iniciacion, que se presentara segundo o modelo do anexo | deste decreto,
xuntarase unha proposta de plan de aproveitamento especifico para cada bacia fluvial co
seguinte contido minimo:

a) Artes de pesca que se propon.

b) Proposta de zonas dentro de cada bacia fluvial e periodos de pesca.

¢) Numero previsto de dias de actividade.

d) Proposta de horas de pesca diarias.

e) Proposta de nimero de aparellos ou artes de pesca por persoa.

f) Proposta de cotas de captura diarias ou por tempada de pesca.

g) Relacion de membros da asociacién participantes no plan.

h) Relacién de embarcacions e nimero de tripulantes por embarcacioén, de ser o caso.

i) Proposta de sistema de rexistro das capturas e de remision de datos ao Servizo Provincial de
Conservacion da Natureza.

j) Proposta de sistema de comercializacion das capturas e o seu control.

3. Ademais da remisién do Plan de aproveitamento especifico, xuntarase a solicitude unha
declaracién responsable, conforme o modelo do anexo Il, sobre a veracidade dos datos
contidos no plan e unha copia do acordo do érgano de goberno da asociacién comprensivo da
adopcién da decision de solicitude de aprobacién ou prérroga do plan.

Artigo 7. Tramitacion.

1. O expediente iniciarase no Servizo Provincial de Conservacion da Natureza competente por
razon de territorio.

2. Logo da sua iniciacion, someterase a informacion publica por un prazo de 15 dias.

3. Ademais do anterior, sera necesario o cumprimento dos seguintes tramites: informes do
Comité Provincial de Pesca Fluvial, ou do Comité Permanente no caso de non poder emitirse o
informe nun prazo de 30 dias, informe da Conselleria do Mar no caso das zonas de
desembocadura e, de ser o caso, informe do departamento da Xunta con competencias en
materia de espazos naturais protexidos.

4, Cumprido o anterior, 0 Servizo Provincial de Conservacion da Natureza formulara a sua
proposta de resolucion do expediente.

5. Para os efectos da aprobacién do plan de aproveitamento especifico, e sen prexuizo da
aparicion, durante a tramitacién do expediente, de circunstancias de caracter ambiental ou
administrativas puntuais non previstas que impidan a aprobacién do plan, terase en conta a
adaptacion do seu contido aos criterios establecidos na Decisién da Comision Europea do 1 de
outubro de 2010, especialmente os seguintes:

a) Utilizacion de artes permitidas e o mais selectivas posible.

b) Proposta de zonas de pesca permitidas.

¢) Numero de aparellos ou artes por persoa igual ou menor que os permitidos.
d) Captura de exemplares na fase do seu ciclo vital de anguia amarela.

e) Cotas de captura anual que, consonte cos estudos existentes, aseguren a sustentabilidade
da pesca.

6. No caso de existir diferentes propostas de plans de aproveitamento especifico para a mesma
bacia fluvial terase en conta aquel que mais se adapte ao contido do plan de xestién aprobado
pola Comisién Europea. As resolucions que se adopten seran motivadas e recorribles en alzada
ante o conselleiro.

Artigo 8. Aprobacidn e vixencia.

1. A resolucién aprobatoria do Plan de aproveitamento especifico sera ditada polo director xeral
de Conservacion da Natureza.

2. O prazo maximo para resolver sera de 3 meses, contados desde a iniciacion do expediente
no Servizo Provincial de Conservacién da Natureza. Transcorrido o dito prazo sen ditarse
resolucion, esta poderase entender desestimada, de conformidade co disposto no paragrafo
segundo do artigo 43.1 da Lei 30/1992, do 26 de novembro, de réxime xuridico das
administracions publicas e do procedemento administrativo comun.

3. O plan de aproveitamento tera unha vixencia maxima dun ano, contado desde a data da sta
publicacién no Diario Oficial de Galicia.

Artigo 9. Renovacion.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

5de7



lex.gal onTa

1. Dentro dos 3 meses anteriores a finalizacion dun plan de aproveitamento poderase solicitar a
sUa renovacion por un periodo dun ano.

2. A renovacién procederd sempre que non se pretendan modificaciéns no referente a
incrementos do esforzo de pesca ou & modificacion de zonas dentro de cada bacia fluvial, e
sempre que os informes técnicos cos que conte o Servizo Provincial de Conservacion da
Natureza non aconsellen modificaciéns do plan vixente.

3. O expediente de renovacién requirira informe da Conselleria do Mar no caso das zonas de
desembocadura e, de ser o caso, informe do departamento da Xunta con competencias en
materia de espazos naturais protexidos.

4. A resolucion sera ditada polo xefe territorial da Conselleria do Medio Rural no prazo dun mes
e publicada no Diario Oficial de Galicia. Transcorrido o dito prazo sen ditarse resolucién, a
solicitude de renovacion entenderase desestimada, de conformidade co paragrafo segundo do
artigo 43.1 da Lei 30/1992, do 26 de novembro, de réxime xuridico das administracions publicas
e do procedemento administrativo comun.

Disposicion transitoria Unica.

As autorizacions vixentes na actualidade manteranse ata a finalizacién do periodo autorizado,
no que non se opofian ao establecido neste decreto.

Disposicion derrogatoria.

Derrogase a Orde do 20 de xaneiro de 2000 pola que se fixan as normas xerais de pesca nas
augas continentais da Comunidade Auténoma de Galicia (DOG n.° 21, do 1 de febreiro).

Disposicion derradeira primeira.

Facultase a persoa titular da conselleria competente en materia de pesca fluvial para ditar as
normas que sexan necesarias para o desenvolvemento e aplicacion deste decreto.

Disposicion derradeira segunda.
Este decreto entrara en vigor aos vinte dias da sua publicacién no Diario Oficial de Galicia.

Santiago de Compostela, nove de xufio de dous mil once.
Alberto Nufiez Feijéo
Presidente

Samuel Jesus Juarez Casado
Conselleiro do Medio Rural
ANEXO |
[Documento: dec_ CMR------ - 00130_2011_20110609]

ANEXO I

[Documento: dec_ CMR------ - 00130_2011_20110609]

